
Ջրամատակարարման համակարգի արդյունավետ աշխատանքի համար շատ կարևոր է 
վթարների հայտնաբերման և վերացման գործընթացը: Դրա համար էլ Հանրային կապերի 
ծառայությունը պարբերաբար ֆեյսբուքյան հրապարակումներ է անում՝ ցույց տալով, թե 
որ բնակավայրում քանի վթար է վերացվում, իսկ դրա արդյունքում՝ որքան ջրակորուստ 
կանխվում: Իսկ վթարները ջրամատակարարման համակարգում անխուսափելի 
են: Դրանց պատճառներն ու տեսակներն էլ շատ բազմազան են. ջրատարների և 
ջրագծերի ամենօրյա վթարների կողքին քիչ չեն նաև գոտիավորման մասնագետների 
հայտնաբերած գաղտնի վթարները: Շահագործման տեղամասերը օրական 5-ից ավելի 
վթարներ են վերացնում՝ կանխելով ջրակորուստն ու վերականգնելով բնակավայրերի 
ջրամատակարարումը: Ավելին՝ իրենց գերծանրաբեռնված գրաֆիկով վթարների 
վերացմանը զուգահեռ տարվա այս եղանակին հասցնում են նաև ջրաշինարարական 
այլ աշխատանքներ կատարել: Օրինակ՝ ապրիլին սեփական ուժերով վերակառուցվել է 
Եղեգնաձոր քաղաքի Մոմիկի նրբանցքի ջրագիծը և այլ ջրագծեր:

Վեոլիա Ջուր ընկերությունն ամբողջ տարին գործադրում է հնարավոր բոլոր 
ջանքերը՝ շահագործման և առևտրային կորուստները հայտնաբերելու 
ու դրանք բաշխիչ ցանց վերադարձնելու և սպառողներին կանոնավոր 
ջրամատակարարմամբ ապահովելու համար: Սակայն դեռևս կան հազարավոր 
օրինազանց ջրօգտագործողներ որոնց կատարած խախտումները զգալի 
վնաս են հասցնում թե՛ ընկերությանը, թե՛ օրինապաշտ բաժանորդներին: 
Թեպետ բնակավայրերում շարունակվում է այս արատավոր երևույթը, սակայն 
ընկերությունն էլ իր հերթին լուրջ աշխատանք է տանում ապօրինությունների 
հայտնաբերման և վերացման ուղղությամբ: Իսկ ՀԿԾ-ն էլ ակտիվորեն լուսաբանում 
է, թե կոնկրետ որ բնակավայրերում որքան ապօրինություն է հայտնաբերվել:
Վթարներ ևս գրանցվել են համակարգում. Այգեշատ բնակավայրում՝ վայրկյանում 
40-50 լիտր ջրի կորստով, Ծաղկաձորի օրվա կարգավորիչ ջրամբարում, Սիսիանի 
«Շաքե-Սիսիան» 530 մմ-ոց մետաղական ջրատարի վրա և այլ վայրերում, 

բայց բոլոր տեղերում էլ ՎեոլիաԹիմը կարողացել է սահմանված ժամկետում ավարտել աշխատանքներն ու 
վերականգնել սպառողների ջրամատակարարումը:
Կոյուղու խնդիրներին ևս ՀԿԾ-ն պարբերաբար անդրադարձել է: Ինչպես միշտ դրանց լուսաբանմանը զուգահեռ, 
տարվել է նաև բացատրական աշխատանք՝ կոյուղին նպատակային օգտագործելու մասին:
Ընկերությունն այս ամիս հյուրեր ուներ Գրուպից: Լուսաբանվեց Վեոլիա Գրուպի առողջության և անվտանգության 
տնօրեն Նունո Պերիկոյի և Կենտրոնական Եվրոպայի երկրների գոտու Առողջության և անվտանգության տնօրեն 
Թերեզա Գոդոյյի այցը Հայաստան: Նպատակը Վեոլիա Գրուպի կողմից առողջության և անվտանգության 
ապահովման վերաբերյալ տրված հանձնարարականների կատարման արդյունքների գնահատումն էր։ 
Մեր հյուրերն այցելել են ընկերության հիդրոտեխնիկական կառույցներ և վթարավերականգնողական 
աշխատանքների վայրեր։ Արդյունավետ կառավարման արդյունքում ընկերության համակարգում անվտանգ 
աշխատանքային պայմանների բարելավման և անվտանգ աշխատանքի մշակույթի ձևավորման ուղղությամբ 
տարված աշխատանքները գնահատվել են գոհացուցիչ:
Ամսվա գեղեցիկ իրադարձությունը ապրիլի 7-ն էր: Այդ օրը ՎեոլիաԹիմի կանանց համար հաճելին օգտակարի 
հետ համատեղելու հրաշալի առիթ դարձավ: Ծաղկաձորում տեղի 
ունեցած հավաքի ժամանակ Ընկերության գլխավոր տնօրեն Մարիաննա 
Շահինյանը շնորհավորեց կանանց և ներկայացրեց ընկերության 
առաջիկա ծրագրերը:
Հաշվետու ամսում հրապարակումներ են եղել ընկերության 
կարիքների համար պահանջվող ծառայությունների կամ ապրանքների 
մատակարարման, թափուր աշխատատեղերի մասին, ապրիլ 7-յան և Սուրբ 
Հարության շնորհավորանքներ, հիշատակվել է Ցեղասպանության օրը, 
ինչպես նաև հրապարակվել են վթարային և պլանային ջրանջատումներ։

ընթացքում կազմակերպեց, «Նարեկ գիտահետազոտական» ՓԲԸ-ի փորձագետների կողմից Ընկերության կողմից 
նոր ձեռքբերված թվով 2 կողավոր մանիպուլյատոր հարմարանքով կահավորված հեղուկ քլոր տեղափոխող 
ավտոմեքենաների տեխնիկական անվտանգության փորձաքննության աշխատանքները:

a	 Ղեկավարվելով «Տարածքային կառավարման մասին» ՀՀ օրենքով և հիմք ընդունելով ՀՀ Արմավիրի 
մարզպետի որոշման պահանջները, ս.թ. ապրիլի 15-ին «Հարավ» շահագործման տնօրինության «Էջմիածին» և 
«Արմավիր» շահագործման տեղամասերի պետերը, ՈԱԱ բաժինի համակարգմամբ, մասնակցեցին «ՀԱԷԿ-ի 
միջուկային և (կամ) ճառագայթային վթարների դեպքում բնակչության պաշտպանության միջոցառումների 
կազմակերպումը» թեմայով հրամանաշտաբային ուսումնավարժությանը։ Մշակվեց ուսումնավարժության 
անցկացման վերաբերյալ զեկույց և ներկայացվեց ուսումնավարժության ղեկավարին:

a	 Համաձայն ՀՀ «Արտակարգ իրավիճակներում բնակչության պաշտպանության մասին» օրենքի, և 
շտաբային ուսումնավարժություն անցկացնելու մասին Շիրակի մարզպետի որոշման, ս.թ. ապրիլի 16-ին 
«Հյուսիս» շահագործման տնօրինության «Շիրակ» շահագործման տեղամասը, ՈԱԱ բաժինի համակարգմամբ, 
մասնակցեցին «Առափիի սողանքի կտրուկ ակտիվացման դեպքում բնակչության պաշտպանության 
միջոցառումների կազմակերպումը» թեմայով շտաբային ուսումնավարժությանը, մշակվեց ուսումնավարժության 
անցկացման վերաբերյալ զեկույց և ներկայացվեց ուսումնավարժության ղեկավարին:

5.6.  ՀԱՄԱԳՈՐԾԱԿՑՈՒԹՅՈՒՆ ՀՀ ՄԱՐԶՊԵՏԱՐԱՆՆԵՐԻ ՀԵՏ




